Тақырыбы:  Салтым менің- алтын қазынам
Мақсаты:ата салтымызды қадірлеу,кейінгі ұрпаққа жеткізу, халықтар достығын  нығайту,ұлттық тәрбие беру.
Көрнекілігі:дастархан,киіз үй жиһаздары,Наурыз туралы даналық сөздер,мақал-мәтелдер.
1-жүргізуші
Наурыз-бұл бейбітшілік пен жақсылықтың мерекесі.Бұл күні соғыс,ренжіс,даудың бәрі артта қалып,мерекелік дастархан басында бәрі тең болады.Қазақстан және Орта Азияда тұратын қазақ, өзбек, ұйғыр және басқа да халықтарда Наурыз мерекесі дәстүрі ұрпақтан ұрпаққа беріліп келеді.Тәжіктер наурызды «Гүлғардан»,«Гүлнавруз»,татарлар «Нардуган», ежелгі гректер «Патрих» деп атаған.
Жарқыра,жайна,Наурызым,                                                                                      
Қабағы жаудың түйілсін.
Береке,байлық,дәм-тұзың,
Халқыма мәңгі бұйырсын.
Жанғырар дәстүр-салтымыз,
Көзелсін бұлақ жылғасы.
Қастерлі менің халқымның,
Мереке Наурыз-жыл басы.

2-жүргізуші:

Наурыз тойы көктем тойы,көңіл тойы,
Жақсылық жаусын бәріңе,өмір бойы.
Осы тоймен құттықтап үлкен-кіші баланы,
Сәлеммен, мектеп директоры сөз алады.

1-жүргізуші:
Армысыңдар,халайық!
Бармысыңдар ,балалық!
Келді Наурыз сағынтып,
Қыздарға алқа тағынтып.
Наурыз келсе,құт кемені,халайық,
Есік ашып,шашу шашып,қол соғып,
Ұлысты қарсы алайық!
(Шашу шашылады)
Мерекені бастар алдында әділқазылар алқасын тағайындайық

2-жүргізуші
Әдет-ғұрып,салт-дәстүрі қазақтың,
Жарасымды,үйлесімді ғажап шың.
Ұмыт болған дәстүрлерді сақтайық,
Насихаттан,жанар таудан қашпайық.
( Қазақтың салт-дәстүрлерін бастауыш сыныптың оқушылары көрсетеді)
1-жүргізуші

Беташарын сайысымыздың бастайық,
Көрерменді бір серпілтіп тастайық,
Сайыскерлер таныстырып өздерін,
Білгірлерді ду қол соғып қоштайық.

2-жүргізуші
Салт-дәстүр дегеніміз-асыл қазына.Сондықтан мерекеміздің жалғасы сайыс ретінде өткізіледі.Бұл сайысқа жоғарғы сынып оқушылары қатысады

1-сайыс	«Келіңіз,танысайық» деп аталады
(Музыкалық үзіліс)
2-сайыс	«Білекті бірді жығар,білімді мыңды жығар»дегендей	«Мақал-мәтелдер сайысы»
Еңбексіз өмір...(сөнген көмір)
Туған жердің күні де ыстық,....(түні де ыстық)
Күлме досыңа,..(келеді басыңа)
Еңбегі қатты болса,..(жегені тәтті болады)
Туған жердің жері де көрікті,...(елі де сүйікті)
Заттың жаңасы жақсы,...(достың ескісі жақсы)

2-жүргізуші
Халқымыздың кәсіби өмірі,қалыптасқан игі дәстүрлерінің бірнешеуін тарата баян етуді жөн көрдік.
3-сайыс	«Ырым,жорамал,белгілер»сайысы
-Сүінші беру рәсімі қандай жағдайда қолданылады?
-Көрімдік беру рәсімі қандай жағдайда қолданылады?

1-жүргізуші
Тыңдаңыздар,өнер сүйер асыл халқым,
Мереке құтты болсын,ауылдасым.
Тағы да келіп жетті сайысымыз,
Жырлайтын қазағымның дәстүр-салтын.
«Халықты қадірлеу-салтты қадірлеу»,келесі сайысымыз
Қазақ  халқының салт-дәстүрлері туралы көрініс
1-«Баланы қырқынан шығару »
2-«Тұсаукесер»дәстүрлері




2-жүргізуші
4-сайыс	«Тіл өнер» сайысы
Мұнда сендер жұмбақтарды тыңдап,шешуін бізге қазақша айтып,орыс,ағылшын тілдеріне аударасыңдар
-Күн мен түн теңелетін жыл мезгілі(көктем-весна-spring)
-Қолы жоқ сурет салады,
 Тісі жоқ тістеп алады( аяз-мороз-frost)
-Қимылдаса қос шебер,
 Қырау-қырау іс өнер(қол-рука-arm)
-Тілі бар, үні жоқ,
 Өзін адам түсінген.
 Жүрегі бар да,қаны жоқ,
 Сөйлеп тұрған ішінен (кітап-книга-book)
-Қыс бойы жатады,
  Тәтті ұйқыға батады (аю-медведь-,bear)
(Музыкалық үзіліс)
1-жүргізуші
Осымен біздің сайысымыз өз мәресіне жетті,әр сайыскер тобына өз бағасын береді



